
əmri ilə təsdiq edilmişdir.
«Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) vergi uçotundan çıxarılması haqqında ərizə» formasının doldurulması

QAYDASI

«Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) vergi uçotundan çıxarılması haqqında ərizə» forması vergi ödəyicisinin təsərrüfat subyektinin (obyektinin), habelə onun filialının, nümayəndəliyinin vergi uçotundan çıxarılması barədə vergi orqanını məlumatlandırmaq məqsədi ilə vergi ödəyicisinin filialının, nümayəndəliyinin, təsərrüfat subyektinin (obyektinin) olduğu yer üzrə vergi orqanına təqdim edilir. Ərizə forması 7 bölmədən ibarətdir.

«1. Ərizənin təyinatı» bölməsi doldurularkən onun doldurulma səbəbindən (təyinatından) asılı olaraq müvafiq xanada işarə edilir. Vergi ödəyicisi təsərrüfat subyektini (obyektini) vergi uçotundan çıxartdıqda 1.1 sətrindəki xanada, filialını, nümayəndəliyini vergi uçotundan çıxartdıqda isə 1.2 sətrindəki xanada «X» işarəsi qeyd edilir. 

«2. Ərizənin təqdim edildiyi vergi orqanı» bölməsində müvafiq vergi orqanının adı 2.1 sətrindəki xanalarda göstərilir.

«3.Vergi ödəyicisinin filialı, nümayəndəliyi və ya digər təsərrüfat subyekti (obyekti) haqqında məlumat» bölməsində vergi ödəyicisi filialını, nümayəndəliyini və ya digər təsərrüfat subyektini (obyektini) vergi uçotundan çıxartdıqda 3.1 sətrindəki xanada 10 rəqəmli VÖEN-ini, 3.2 sətrindəki xanada vergi ödəyicisi hüquqi şəxs olduqda qısaldılmış adını, fiziki şəxs olduqda isə soyadını, adının və atasının adını göstərir. 3.3 və 3.4 sətirlərindəki xanalarda müvafiq olaraq vergi uçotundan çıxarılan filialın, nümayəndəliyin və ya təsərrüfat subyektinin (obyektinin) 15 rəqəmli kodu və adı göstərilir. Əlavə 1 doldurulmaqla uçota alınmış təsərrüfat subyekti (obyekti) ayrıca bağlandıqda isə 17 rəqəmli kod və adı qeyd edilir. 
«4. Ərizənin məzmunu» bölməsində 4.2. sətrində filialın, nümayəndəliyin və ya təsərrüfat subyektinin (obyektinin) vergi uçotundan çıxarılmasının əsas səbəbi göstərilir. Bu məqsədlə 1.1 sətrindəki xana işarə edildikdə 4.2.3-4.2.6, 1.2 sətrindəki xana işarə edildikdə 4.2.1-4.2.3 sətirlərdəki xanaların birində vergi ödəyicisi “X” işarəsi qoyur.  4.2.1-4.2.2, 4.2.4-4.2.6 sətirlər işarələndikdə təsdiqedici sənədlərin surəti ərizəyə əlavə edilir. Bu sənədlərdən hər hansı birinin ərizəyə əlavə edilməməsi ona baxılmasından imtina edilməsinə əsas verir.
4.3 sətrində xanaya tarix (gün, ay və il) yazılmaqla vergi ödəyicisinin filialının, nümayəndəliyinin və ya digər təsərrüfat subyektinin (obyektinin) vergi uçotundan çıxarılma  tarixi göstərilir. 
«5.Vergi uçotundan çıxarılma tarixinə aktivlər barədə məlumat» bölməsində 5.1 sətrində obyektdə aktivlərin mövcud olub-olmaması müvafiq olaraq 5.1.1-ci və 5.1.2-ci xanalarından birində “X” işarəsi qoyulmaqla göstərilir. 5.2 sətrində vergi ödəyicisinin mülkiyyətində olan daşınar əsas vəsaitlərin ümumi  dəyəri (manatla) qeyd olunur. 

5.3 sətrində mülkiyyətdə malların və ehtiyatların ümumi dəyəri (manatla) qeyd olunur.

5.4 sətrində obyektdə icarəyə götürülmüş daşınar əsas vəsaitlərin mövcud olub-olmaması müvafiq olaraq 5.4.1 və 5.4.2 xanalarından birində “X” işarəsi qoyulmaqla göstərilir. 

Bu bölmə vergi ödəyicisinin filial və nümayəndəlikləri tərəfindən doldurulmur.

«6. Ərizəni təqdim edən vergi ödəyicisi və ya onun səlahiyyətli nümayəndəsi barədə məlumat» bölməsində vergi ödəyicisi və ya onun səlahiyyətli nümayəndəsi müvafiq olaraq 6.1, 6.2 və 6.3 sətirlərdəki xanalara öz soyadını, adını və atasının adını qeyd edir. 6.4 sətrinə uyğun xanaya ərizənin doldurulma tarixi (gün, ay, il) qeyd edilir və 6.5 sətirdə imzalanır.  Ərizə hüquqi şəxsin rəhbəri tərəfindən təqdim edildikdə möhür vurulmaqla təsdiqlənməlidir. Ərizə hüquqi şəxsin rəhbərinin səlahiyyətli nümayəndəsi tərəfindən təqdim edildikdə, ərizəyə həmin şəxsin səlahiyyətlini təsdiq edən sənəd əlavə edilir və ərizənin möhürlə təsdiq edilməsi tələb olunmur.     

«7.Vergi orqanının qeydləri» bölməsi ərizəni qəbul edən və ərizədə göstərilənlərin düzgünlüyünü yoxlayan vergi orqanının vəzifəli şəxsi tərəfindən doldurularaq imzası ilə təsdiq edilir. 
Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə (“X” işarəsi qoyulmalı olan xanalar istisna olmaqla) “YOXDUR” sözü yazılmalıdır. Rekvizitlərin boş saxlanılmasına yol verilmir.

Ərizə kağız formatda təqdim olunduqda, ərizənin 1-6-cı bölmələrinin bütün rekvizitləri azərbaycan dilində (latın qrafikasında) böyük çap hərfləri ilə qara və ya tünd göy rəngli qələmdən (karandaşla doldurulmasına icazə verilmir) istifadə edilərək vergi ödəyicisi və ya onun səlahiyyətli nümayəndəsi tərəfindən yazılmalıdır. Ərizənin kompüter vasitəsilə də doldurulmasına icazə verilir. Ərizə vergi ödəyicisinin səlahiyyətli nümayəndəsi tərəfindən təqdim edildikdə səlahiyyəti təsdiq edən sənədin ərizəyə əlavə edilməməsi ona baxılmasından imtina edilməsinə əsas verir. 
